

Қырҭтәыла аоргантә закәан
Аҷаратә автономтә республикатә аконституциа ашьақәырӷәӷәара иазкны
[bookmark: part_2]    Ахәҭаҷ 1
Ишьақәырӷәӷәаз Аҷаратә Автономтә республикатә иреиҳаӡоу аилак ала 2008 шықәса, жәабран 20 рзы ирыдыркылаз Аҷаратә Автономтә республикатә аконституциа.
Ахәҭаҷ 2
Ари азакәан амчра аиуит 2008 шықәса, нанҳәа 4 инаркны
Қырҭтәыла ахада         М. Саакашвили
Қарҭ,
2008 шықәса, ԥхынгәын 15.
№232–РС

Аҷаратә Автономтә республика аконституциа.
        Аҷаратә Автономтә республика, аиҳабыра, Қырҭтәыла аконституциала, уи аҵаҵӷәытәи принципқәа рылеи, азеиԥш ауааԥсыратә ахәԥсарақәеи рыла, ишьақәнаргылоит Аҷаратә Автономтә республика аконституциа.

                                            1 АХЫ. АЗЕИԤШ ҬАГЫЛАЗААШЬА 
    Ахәҭаҷ 1.         Аҷаратә Автономтә республика астатус
1.     Аҷаратәи Автономтә республика уи  Қырҭтәыла иузеҟәымҭхо аҵакырадгьылтә хәҭоуп.
2.    Аҷаратәи Автономтә республика иаҵанакуеит аҵакырадгьыл « Аҷаратә Автономтә республика иазкны»  Қырҭттәылатә аконституциатә азакәан  анрыдыркылоз аамҭазы иҟаз администрациатә аҳәаақәа. 
3.    Аҷаратәи Автономтә республика административтә аҳәаақәа рыҧсахра ҟалоит Аҷаратәи Автономтә республика Иреиҳаӡоу Ахеилак аҧшьгара ашьаҭа ала, Қырҭтәыла аоргантә закәан инақәыршәаны. Аҷаратәи Автономтә республика Иреиҳаӡоу Ахеилак зыӡбахәы ҳәоу аҧшьгара иазкны аӡбара аднакылоит ахеилак аилазаара наӡа аҟынтәи ахҧа рыҩба рбыжьқәа рыла. 
4. Аҷаратәи Автономтә республика аҵакырадгьыл аҟны амчра амоуп Қырҭтәылатә азакәан ала еиқәыршәоу аҳәынҭқарратә напхгареи, аҭыԥынтәи ахаланапхгаратә аорганқәа.
5. Аҷаратә Автономтә республикатә аконституциа, уи Аҷаратә Автономтә республикатә ихадоу закәануп. Аҷаратә Автономтә республика егьырҭ азакәантә ақтқәа зегьы Аҷаратә Автономтә республикатә аконституциа иашьашәалозар ауп. 

Ахәҭаҷ 2.   Аҷаратә Автономтә республика аиҳабыратә аорганқәа
1. Аҷаратә автономтә республика аиҳабыратә аорганқәа:
а) Аҷаратә Автономтә республика иреиҳаӡоу аилак;
б) Аҷаратә Автономтә республика аиҳабыра;
г) Аҷаратә Автономтә республика аминистрра;
д) Аҷаратә Автономтә республика Алхратә комиссиа хада;
е) Аҷаратә Автономтә республика аминистрра ихьԥшу амаҵура.
2. Аҷаратә автономтә республика иамоуп азин Қырҭтәылатә азакәан иақәнаго ишьақәнаргылар амилаҭтә, ахазхаҭалатә азакәантә аиуристтә хаҿқәа. 

Ахәҭаҷ 3. Аҷаратәи Автономтә республика административтә центр ақалақь Баҭым ауп. 
 Ахәҭаҷ 4.   Аҷаратәи Автономтә республика асимволқәа
1. Аҷаратәи Автономтә республика абираҟ зкәакьқәа иашоу аба ауп, аизышәара2/3, уи абгыӡырԥштәы ала ииаалоу ацәаҳәа алгоуп: 1-3-5-7- абырлаштә  цәаҳәақәа, 2-4 ашкәакәа цәаҳәақәа. Абираҟ хыхьтәи арӷьарахьтә акәакь аҟны иануп Қырҭтәыла аҳәынҭқарратә бираҟ асахьа.  Аҷаратәи автономтә республика абираҟ иадҳәалоуп абри аконституциа. 
1. Аҷаратәи Автономтә республика агерб ацәқәырԥа еиԥш иҟоу аԥырак, агәҭаны еиҳа ихәҷу аԥырак асахьа. Ихәыҷу аԥырак асахьа аҟны ицәыҟаԥшьу адәы аҟны иануп ахьтәы џьартә ахҿа, арыӡнытә ҵәы зку, арыӡнытә гәылшьап иаиааиуа, арыӡнытә ҽы иақәтәоу, ахьтәы гәыргьын зхагылоу арыӡнытә уаҩы- Гьаргь ацқьа. Аԥырак актәи ахәҭа аҟны адәы иаҵәа аҟны иануп ахьтәы бааш. Аԥырак аҩбатәи ахәҭа аҟны ажәҩангәашәтәԥштәы дәы аҟны иануп хԥа ахьтәы ԥсарқәа 2/1. Аҷаратәи Автономтә республика агерб иадҳәалоуп абри аконституциа. 
1. Аҷаратәи Автономтә республика абираҟи, агерби ахархәара аҵас иҳәаақәҵоуп Қырҭтәылеи, Аҷаратә Автономтә республика азакәанқәа рыла. 
    
                       Ахы II. Аҷаратәи Автономтә республика азинмчқәеи, 
                                                           афинансқәеи, амали
    Ахәҭаҷ 5. Аҷаратәи Автономтә республика азинмчқәа
1. Аҷаратәи Автономтә республика азинмчқәа ҳәаақәҵоуп Қырҭтәыла Аконституцила  « Аҷаратә Автономтә республика иазкны» Қырҭтәыла Аконституциа азакәанала, Аҷаратә Автономтә республика Аконституциеи, Қырҭтәылеи, Аҷаратәи Автономтә республикеи егьырҭ рзакәанҧҵаратә актқәеи рыла. 
1. Аҷаратәи Автономтә республика азинмчы ҷыдақәа:
             а) Аҷаратәи Автономтә республика азакәанқәеи егьырҭ анормативтә актқәеи рыдкылара; 
              б) Аҷаратәи Автономтә республика аиҳабыра реилазаашьеи, рзинқәеи, русура аҧҟарақәеи рҳәаақәҵара; 
           г) Қырҭтәылеи Аҷаратәи Автономтә республикеи рзакәанҧҵара ала ишьақәыргылоу аҧҟарала Аҷаратәи Автономтә республика абиуџьеттә политика аҳәаақәҵареи амҩаҧгареи, Аҷаратәи Автономтә республика абиуџьет иазку азакәан адкылареи уи анагӡара ахылаҧшреи; 
             д) Қырҭтәылеи Аҷаратәи Автономтә республикеи рзакәанҧҵара ала ишьақәыргылоу аҧҟарала Аҷаратәи Автономтә республика амал ахылаҧшреи ахархәареи; 
           е ) Қырҭтәылеи Аҷаратәи Автономтә республикеи рзакәанҧҵара ала ишьақәыргылоу аҧҟарала Аҷаратәи Автономтә республика иатәу адгьыли, абнатәи аӡытәи ресурсқәеи рхылаҧшреи рхархәареи; 
          в)  Қырҭтәылеи Аҷаратәи Автономтә республикеи рзакәанҧҵара ала ишьақәыргылоу аҧҟарала Аҷаратәи Автономтә республика ақәыҧшылара-ҵакырадгьылтә план аиқәыршәареи аҿиареи; 
        з) автономиатә республикатә ҵакы змоу автомобилтә мҩақәеи егьи аинфраструктуреи анапхгара рыҭара; 
        ҭ) автономтә республикатә ҵакы змоу аҵаратәи, амедицинатәи, арҿиаратәи, аспорттәи усбарҭақәа раҧҵареи, анапхгара рыҭареи, рыдгылареи; 
и) Қырҭтәылеи Аҷаратәи Автономтә республикеи рзакәанҧҵара ала ишьақәыргылоу аҧҟарала Аҷаратәи Автономтә республика анашьамҭақәеи аҳаҭыртә хьӡқәеи рышьақәыргылареи ранашьареи; 
     к) Аҷаратәи Автономтә республика архивтә маҵзура анапхгара аҭара. 
 3.  Аҷаратәи Автономтә республика, аекономикеи, ақыҭанхамҩеи, атуризми, агәабзиарахьчареи асоциалтә аиқәыршәареи, аҵареи, акультуреи, аспорти, аҿар рполитикеи, аҧсабархьчареи аусхкқәа рҿы иарбанызаалак азинмчы амҩаҧгара алшоит, уи Қырҭтәыла азакәан инақәыршәаны, аҳәынҭқарратә напхгара рзинмчы ҷыдақәа, ма аҭыҧантәи ахаланапхгара рексклиузивтә рхатә зинмчы иаҵанамкуазар, уи амҩаҧгара Қырҭтәыла азакәанҧҵара ала, Аҷаратәи Автономтә республика азинмчқәа ирышьашәалазар. 
4.   Аҷаратәи Автономтә республика, имҩаԥнагоит аҳәынҭқаррала закәанла аделегарра змоу азинмчқәа.

Ахәҭаҷ 6. Аҷаратә Автономтә республика,  афинанстә автономиеи, амали

1. Аҷаратә Автономтә республика Қырҭтәылатә азакәан ала ишьақәыргыло инаҵакны афинанстә автономиа амоуп.
1. Аҷаратә Автономтә республика иамоуп амал, уи аиқәыршәареи аныҟәгареи аҵас   Қырҭтәылатә азакәан иҳәаақәнаҵоит. 
1. 
Ахәҭаҷ 7. Аҷаратә Автономтә республика абиуџьет

1. Иреиҳаӡоу аилак есышықәса алахәылаҩцәа зегьы реиҳарак ала ирыдыркылоит Аҷаратә Автономтә республика абиуџьет иазку азакәан. 
1. Аиҳабыра ахантәаҩы иоуп измоу азин Иреиҳаӡоу аилак ахь анашьҭра Аҷаратә Автономтә республика абиуџьет апроект. Аиҳабыра ахантәаҩы иааиуа абиуџьеттә  ашықәс, абиуџьеттә апроект  Иреиҳаӡоу аилак ахь инаишьҭуеит изҭагылоу ашықәс нҵәаанӡа, 2 мзак еиҳамкәа. Абиуџьеттә азакәан иацны Иреиҳаӡоу аилак аҟны иаадырԥшуеит изҭагылоу ашықәс иазку абиуџьеттә шнаго иазку аҳасабрба. Абиуџьет анагӡара есшықәсатәи аҳасыабрба Иреиҳаӡоу аилак ахь инашьҭтәуп абиуџьеттә ашықәс нҵәаанӡа хымз шагыу. 
1. Аиҳабыра ахантәаҩы иақәшаҳаҭра ада ҟалашьа амам абиудџьеттә азакәан ахь аԥсахрақәа ралаҵара. Аиҳабыра ахантәаҩы Иреиҳау аилак  иацҵаны аҳарџьқәа рыҳәара илшоит, уи ахҩара алшарақәа аиырбар. 
1. Азакәанпроект, изынԥшыло изқәу абиудџьеттә ашықәса абиуџьеттә аҳарџьқәа разырҳара, ахашәала армаҷра, ма Аҷаратә Автономтә республика ала аҿыц афинанстә ауал агара, Иреиҳаӡоу аилак иалшоит иаднакылар Аиҳабыра ахантәаҩы иақәшаҳаҭра аамышьҭахь, иааиуа абиуџьеттә ашықәс иазку азакәанпроект - Аиҳабыра ахантәаҩы иақәшаҳаҭрала, ма  Аиҳабыра ахантәаҩы ила Иреиҳаӡоу аилак ахь иаарԥшу ишьагәыҭу аарԥшрақәеи, азнеирақәеи ирызку адокументқәа ирышьашәыло. 
1. Иреиҳаӡоу аилак иаднамкылар абиуџьет аҿыц абиуџьеттә ашықәс иалагаанӡа, ахарџьқәа рыхҩара азакәан ала ишьақәыргылоу аҵасла, ииасыз ашықәс абиуџьет ала инагӡоит. 
1. Абиуџьет аҟны Иреиҳаӡоу аилак азин иазԥхьагәаҭаны иҟоу ахархәагақәа реиҵакра ииасыз абиуџьеттә ахархәагақәа раасҭа иаҿарԥшны, иҟалоит Иреиҳаӡоу аилак заатәи ақәшаҳаҭрала.  
1. Абиуџьет азакәан Аҷаратә Автономтә республика аконституциа 19-тәи ахәҭаҷ ала ишьақәыргылоу аҵас ала анапаҵҩрреи, аларҵәареи ҟалоит Аҷаратә Автономтә республика аиҳабыра ахантәаҩы ила. 
1. Аҷаратә Автономтә республика абиуџьет ашьақәыргылареи, аилыргареи аҵас иҳәаақәҵоуп Қырҭтәылеи, Аҷаратә Автономтә республикеи аконституциа ала. 
                                             Ахы III. Аҷаратәи Автономтә республика Иреиҳаӡоу Ахеилак
 Ахәҭаҷ 8. Иреиҳаӡоу Ахеилак астатус
1. Аҷаратәи Автономтә республика Иреиҳаӡоу Ахеилак уи Аҷаратәи Автономтә республика иреиҳаӡоу ахаҭарнакратә аорган ауп, уи Аҷаратәи Автономтә республика азакәанра инҭакӡаны инанагӡоит азакәантә  усқәа, иахылаԥшуеит Аҷаратәи Автономтә республика аиҳабыра, инанагӡоит Қырҭтәылеи, Аҷаратәи Автономтә республика азакәан ала иҳәаақәҵоу егьырҭ азакәантә мчрақәа. 
1. Иреиҳаӡоу Ахеилак аҩнуҵҟатәи аиҿкаареи, аусуреи аҵасқәа иҳәаақәҵоуп Аҷаратәи Автономтә республика аконституциеи, Иреиҳаӡоу аилак арегламент ала. Иреиҳаӡоу аилак арегламент, Иреиҳаӡоу аилак алахәыла, акомитет, афракциатә аԥшьгара иашьагәыҭны алахәылацәа зегьы реиҳарак ала иаднакылоит Иреиҳаӡоу аилак. Арегламент амоуп  Аҷаратәи Автономтә республика азакәантә мчы, уи инапы аҵаиҩуеит, иалаирҵәоит Иреиҳаӡоу аилак ахантәаҩы. 
Ахәҭаҷ 9. Иреиҳаӡоу аилак алхрақәа
1. Иреиҳаӡоу Ахеилак алырхуеит Аҷаратәи Автономтә республика аҵакырадгьыл аҿы ашәҟәы иҭагалоу Қырҭтәыла атәылауаа, зегьирзеиҧшу, зинла еиҟароу, ишиашоу алхрақәа рышьаҭа ала, маӡала абжьыҭирала. Иреиҳаӡоу Ахеилак шьақәгылоуп 4 шықәса аҿҳәара рыҭаны иалху 21ҩык адепутатцәа рыла.
1. Иреиҳаӡоу Ахеилак анеҩстәи алхрақәа мҩаҧысуеит Иреиҳаӡоу Ахеилак азинмчы аҿҳәара анынҵәо амзатә ашықәс жьҭаара аҵыхәтәантәи асабшазы. Аибашьратә ҭагылазаашьа аан, мамзаргьы Қырҭтәыла иахьаҵанакуа, ма Аҷаратәи Автономтә республикаҿы аҷыда ҭагылазаашьа рылаҳәазар, Иреиҳаӡоу Ахеилак алхрақәа мҩаҧысуеит аибашьратә ҭагылазаашьа, ма аҷыда ҭагылазашьа аҧыхра анеҩс 60 мшы рыҩнуҵҟала. Қырҭтәыла аоргантә закәан ала ишьақәыргылоу аҧҟарала, алхрақәа рҟнынӡа 60 мшы шагыу, алхрақәа  рыҿҳәара ҧиҵәоит Қырҭтәыла ахада.
1. Иреиҳаӡоу Ахеилак алахәылас далхзыр ҟалоит алхрақәа рылахәыра азин змоу 25 шықәса зхыҵхьоу Қырҭтәыла атәылауаҩы, Қырҭтәыла 5 шықәса еиҵымкәа инхо. Иреиҳаӡоу Ахеилак алахәылас алхра ҟалашьа амам аусӡбыра ала ахара зқәу, абахҭа иҭаку. 
1. (ианыхуп - 17.07.2020, №7066 )
1. Иреиҳаӡоу Ахеилак алхрақәа аҵас иҳәаақәҵоуп Қырҭтәылеи, Аҷаратәи Автономтә республикеи рзакәан ала. 
1. Иреиҳаӡоу Ахеилак алхрақәа реихшьаалатә ақт Қырҭтәылеи, Аҷаратәи Автономтә республикеи рзакәан ала иаҧҵоу аҵасқәа рыла Аҷаратәи Автономтә республика Алхратә комиссиа хада ала.
Қырҭтәыла  2020 шықәса ԥхынгәын 17, аоргантә закәан №7066 – авебдаҟьа, 20,07,2020 ш. 

Ахәҭаҷ 10. Иреиҳаӡоу Ахеилак раԥхьатәи аилатәара

1. Иреиҳаӡоу Ахеилак раҧхьатәи аилатәара мҩаҧысуеит алхрақәа рнеҩс мызкы иахымгакәа, аилатәара аҿҳәара ҧиҵәоит Қырҭтәыла ахада. 
1. Иреиҳаӡоу Ахеилак аусура иалагоит аилатәара иалахәызар Иреиҳаӡоу Ахеилак алахәылацәа зегьы реиҳарак. Убри инаркны уаанӡатәи Иреиҳаӡоу аилак азинмчра нҵәоит. Иреиҳаӡоу Ахеилак азинмчра аиыуеит Иреиҳаӡоу Ахеилак алахәылацәа ахҧа рыҩба рзинмчы ашьақәырҕәҕәара инаркны

   Ахәҭаҷ 11. Аҷаратәи Автономтә республика Иреиҳаӡоу Ахеилак алахәыла
1. Аҷаратәи Автономтә республика Иреиҳаӡоу Ахеилак алахәыла имоуп зхы иақәиҭу амандат, уи иалцара ҟалашьа амам.
1. Иреиҳаӡоу Ахеилак алахәыла имоуп азин, иҿахәы римҭар иреиҳаӡоу аилак алахәыла еиԥш игәра ганы инапы ианырҵаз. 
1. Деиқәыршәоуп Иреиҳаӡоу Ахеилак алахәыла азинмчрақәа кьыс рымамкәа рынагӡараз аҭагылазаашьа. 
1. Иреиҳаӡоу Ахеилак алахәыла имаӡам азин иарбынзаалак амилаҭтә амаҵура аҟны ҭыԥк аанкылара, ма аагалыхратә усура аҟны. Иреиҳаӡоу Ахеилак алахәыла имоуп азин ауаажәларратә усура анагӡара. Иреиҳаӡоу Ахеилак алахәыла имоуп азин аҭҵаарадырратә, апедагогратә, аҟазаратә аус анагӡара, ҳәарада уи администрациатә функциа нанамгӡозар. 
1. Иреиҳаӡоу Ахеилак алахәыла изинмчра адырреи, ма иаамҭа ааиаанӡа аԥҵәара азҵаара иаӡбоит Иреиҳаӡоу Ахеилак. Иреиҳаӡоу Ахеилак ари аӡбара азашшра ҟалоит аусӡбара аҟны Қырҭтәыла азакәан ала ишьақәыргылоу аҵас ала. 
1. Иреиҳаӡоу Ахеилак алахәыла аамҭа ааиаанӡа изинмчра аанкылара ҟалоит:
а) Иреиҳаӡоу Ахеилак ихы ирхар ихатәы ҭаххарала арзаҳал алаиҵар изинмчра аанкыларазы;
б) Иааникылоит истатус иақәнамго амаҵура ҭыԥ, ма  иқәнамго аус наигӡоит;
г) Асесиа амҩаԥысра аан амзыз имамкәа аилатәарақәа реиҳарак далахәымзар; 
д) Азакәантә амчра зауыз аусӡбыратә ахарақәҵара еицдыру ацәгьауразы;
е) Аусӡбыра аӡбарала идыруп адгылара ҟазҵоны, дҭоуп амедицинатә усбарҭа астационар аҟны, аусӡбыра иазханаҵеит шьҭа-мҭада иӡыз, ма иԥсыз ҳәа; 
в) Дыԥсит;
з) Қырҭтәылатә атәылауаҩра ицәыӡит;
ҭ) Даҵанакуеит изинмчра аанкылара Қырҭтәылатә аконституциатә аусӡбыра аԥҟарала;
                    7. Аҷаратәи Автономтә республика Иреиҳаӡоу Ахеилак алахәыла изинмчрақәа аамҭа ааиаанӡа аԥҵәара аҵас иҳәаақәҵоуп Иреиҳаӡоу Аилак арегламент ала.
                   8. Аҷаратәи Автономтә республика Иреиҳаӡоу Ахеилак алахәыла иауеит азакәан ала ишьақәыргылоу ауалафахәы. 
                      Ахәҭаҷ 12.  Иреиҳаӡоу Ахеилак Ахантәаҩи, Ахантәаҩы ихаҭыԥуаҩыи
1. Иреиҳаӡоу Ахеилак ахатәы зинмчқәа рыҽҳәарала, арегламент ала иазгәаҭоу аҵас ала, иҵәаху аҵәыҭаԥсарала, алахәылацәа зегьы реиҳарак далырхуеит  Аҷаратәи Автономтә республика Иреиҳаӡоу Ахеилак ахантәаҩыи, Иреиҳаӡоу Ахеилак ахантәаҩыи ихаҭыԥуаҩыи.
1. Иреиҳаӡоу Ахеилак ахантәаҩы иныҟәигоит Иреиҳаӡоу Ахеилак аусура, еиқәиршәоит агәаанагара ахы иақәиҭны аарԥшра, инапы аҵаиҩуеит Иреиҳаӡоу Ахеилак  иаднакылаз азакәантә ақтқәа, инаигӡоит арегламент ала иҳәаақәҵоу егьырҭ азинмчқәа. Иреиҳаӡоу Ахеилак ахантәаҩы арегламент ала ишьақәгылоу аҵасқәа инаигӡоит администрациатә функциақәа зегьы Иреиҳаӡоу Ахеилак аргылара аҟны. 
1. Иреиҳаӡоу Ахеилак ахантәаҩы ихаҭыԥуаҩы инеигӡоит Ахантәаҩы инапынҵақәа иара даныҟам аамҭазы, ма азакәан ала иазԥхьагәаҭоу егьырҭ аҭагылазаашьақәа раан, иара убас ҷыдала уи идҵақәа. 
    Ахәҭаҷ 13. Иреиҳаӡоу Ахеилак абиуро, аилакқәа, афракциақәа
1. Иреиҳаӡоу Ахеилак аусура аиҿкааразы ишьақәгылоит Иреиҳаӡоу Ахеилак абиуро, уи иалахәуп Иреиҳаӡоу Ахеилак ахантәаҩы, Иреиҳаӡоу Ахеилак ахантәаҩы ихаҭыԥуаҩы, Иреиҳаӡоу Ахеилак аилакқәеи, Иреиҳаӡоу Ахеилак афракциақәеи рхантәаҩцәа. 
1. Азакәантә зҵаарақәа заа армазеиреи, азыӡбақәа рынагӡара аҟны ацхыраара азура, Иреиҳаӡоу Ахеилак аҿаԥхьа аҳасабрба аарԥшра зыхәҭоу аорганқәа русқәа рхылаԥшра амзыз ала Иреиҳаӡоу Ахеилак аҟны аилакқәа шьақәдыргылоит.
1. Иреиҳаӡоу Ахеилак алахәылацәа ирылшоит еидылар Иреиҳаӡоу Ахеилак афракциа аҟны арегламент ала иазԥхьагәаҭоу адҵа ала. Афракциа алахәылацәа рхыԥхьаӡара хҩык иреиҵамзар ауп. Аполитикатә партиак ақәыргыларала иалху Иреиҳаӡоу Ахеилак алахәылацәа азин рымаӡам фракциак еиҳаны ашьақәыргылара. Иреиҳаӡоу Ахеилак афракциа ашьақәыргылареи, аусура аҵаси, уи азинқәеи иҳәаақәнаҵоит Иреиҳаӡоу Ахеилак арегламент.

    Ахәҭаҷ 14. Иреиҳаӡоу Ахеилак аамҭалатәи акомиссиа
1. Иреиҳаӡоу Ахеилак арегламент ала иазԥхьагәаҭоу аҭагылазаашьа аан  Иреиҳаӡоу Ахеилак аҟны ишьақәдыргылоит аамҭалатәи акомиссиа.
1. Аамҭалатәи акомиссиа аҟны Иреиҳаӡоу Ахеилак афракциақәа рҟнытә, ма аӡәы далахәызар ауп. Аамҭалатәи акомиссиа аҟны аопозициатә ахаҭарнакцәа рхыԥхьаӡара азеиԥш хыԥхьаӡара аҟны аиҵара ыҟазар ауп. 
1. Аамҭалатәи акомиссиа аҳәарала иара аилатәара алахәыразы, иара убас азҵаара аҭҵааразы ихымԥадоуп адокументи, адырреи раарԥшра ихымԥадоуп Аҷаратә Автономтә республика аорганқәа рхаҭарнакцәа рзы. 
    Ахәҭаҷ 15. Иреиҳаӡоу Ахеилак алахәыла изҵаареи, аинтерпеллиациеи
1. Иреиҳаӡоу Ахеилак алахәыла имоуп азин азҵаарала ихы ирхар Аҷаратә Автономтә республика аиҳабырахь, аиҳабыра алахәыла, Иреиҳаӡоу Ахеилак аҟны аҭакԥхықәра зду егьырҭ аиҿкаарақәа, Аҷаратә Автономтә республика аҵакырадгьыл аҟны иҟоу аҳәынҭқарратә, ма аҭыԥынтәи ахаланапхгара аорган ахь. Иреиҳаӡоу Ахеилак алахәыла изҵаара иаамҭаны, инагӡан аҭак иҭара ихымԥадоуп. 
1. Иреиҳаӡоу Ахеилак афракциа, Иреиҳаӡоу Ахеилак алахәылацәа хҩык иреиҵамкәа, ирымоуп азин аинтерпеллиациа аҵас ала рхы дырхар Аҷаратә Автономтә республика аиҳабыра, , Иреиҳаӡоу Ахеилак аҟны аҭакԥхықәра зду егьырҭ аиҿкаарақәа, аиҳабыра алахәыла, аҭакԥхықәра зду изықәдыргылаз аҭак аҟаҵара Иреиҳаӡоу Ахеилак аилатәара аҟны. Иҟалар ҟалоит иҟаҵоу аҭак Иреиҳаӡоу Ахеилак аилыргара аҭаххар.  

 Ахәҭаҷ 16.  Иреиҳаӡоу Ахеилак асесиеи, аилатәареи

1. Иреиҳаӡоу Ахеилак иамоу азин ала еизоит асесиа аҟны шықәсык ҩынтә. Ааԥынтәи асесиа аадыртуеит хәажәкыра раԥхьатәи аҩаша, иадыркуеит рашәара ахԥатәи аԥшьаша. Ҭагалантәи асесиа цәыббра раԥхьатәи аҩаша, иадыркуеит ԥхынҷкәын ахԥатәи аԥшьаша.
1. Иреиҳаӡоу Ахеилак ахантәаҩы Аҷаратә Автономтә республика аиҳабыра ахантәаҩы, Иреиҳаӡоу Ахеилак алахәылацәа акы ахԥарак еиҵамкәа  ашәҟәылатә аҳәарала, ма ахатәы аԥшьгарала, асесиақәа ирыбжьоу аамҭа аҟны ааԥхьара ҟарҵоит изаамҭам асесиа,  изаамҭам асесиа анымҩаԥысуа –изаамҭам аилатәара. Ашәҟәыла аҳәара анашьҭра инаркны 48 сааҭ рыла ааԥхьаратә ақт ҟамлар, Иреиҳаӡоу Ахеилак ахатәы регламент иашьашәыло еизоит иааиуа 48 сааҭ рыҩнуҵҟа. Ас еиԥш иҟоу аҭагылазаашьа аан Иреиҳаӡоу Ахеилак аилатәара мҩаԥигоит Иреиҳаӡоу Ахеилак ахантәаҩы ихаҭыԥуаҩы. 
1. Ашәҟәыла аҳәара изаамҭам асесиа, ма аилатәара ааԥхьара иацуп еилдырго азҵаарақәа рсиа.
1. Иреиҳаӡоу Ахеилак изаамҭам асесиа, ма аилатәара мҩаԥысуеит аԥшьгаҩы имацара ила, аҳәара ала иазԥхьагәаҭоу амшынҵала, иадыркуеит ишааалгазҵәҟьа.
1. Иреиҳаӡоу Ахеилак аилатәара иаартуп. Иреиҳаӡоу Ахеилак алахәыҩцәа реиҳарак, аха иалахәу зегьы акы ахԥарак еиҵамзароуп, иаднакылоит азыӡба ичыдоу азҵаара аилыргара аилатәара, ма аилатәара ахәҭак иаркны амҩаԥгара азын. Адкылара аилатәара алахәылацәа, ма урҭ рыхәҭак иаркны амҩаԥгара еилдыргоит, ирыдыркылоит иарку аҵас ала. Иреиҳаӡоу Ахеилак иаарту аилатәара зегьы рзы иаартуп. 
1. Иреиҳаӡоу Ахеилак аилатәараҿы аҵәыҭаԥсара иаартуп, ма иҵәахуп. Аҵәыҭаԥсара иаартуп, Аҷаратә Автономтә республика аконституциа ала, ма азакәантә ақтқәа рыла иазԥхьагәаҭоу аҭагылазаашьақәа рыда. 
1. Иреиҳаӡоу Ахеилак ала, ма иара алахәырала ишьақәыргылоу амаҵура ду аанызкыло ахаҿы аҭакԥхықәра идуп, аҳәара ҟаиҵар иуалуп алахәра Иреиҳаӡоу Ахеилак, уи аилаки, акомиссиеи реилатәарақәа ралахәреи, изықәдыргыло азҵаарақәа аҭак рыҭареи, инаигӡаз иус иазку аҳасабрба аарԥшреи. Ас еиԥш иҟоу ахаҿы аҳәара ҟаиҵар хымԥада изыӡыҩрыр ауп Иреиҳаӡоу Ахеилак, аилак, акомиссиа. 

     Ахәҭаҷ 17.  Иреиҳаӡоу Ахеилак азинқәа

Аҷаратә Автономтә республика Иреиҳаӡоу Ахеилак:
а) иаднакылоит Аҷаратә Автономтә республика аконституциеи, Аҷаратә Автономтә республика егьырҭ азакәанқәа;
б) ишьақәнарӷәӷәоит Аҷаратә Автономтә республика аиҳабыра;
г) азин амоуп алахәылацәа зегьы реиҳарак ала агәрамгара рырҭар Аҷаратә Автономтә республика аиҳабыра;
д) ишьақәнаргылоит Аҷаратә Автономтә республика аҳамҭақәеи, апату анашьареи;
е) инанагӡоит Қырҭтәылатә аконституциа ала, «Аҷаратә Автономтә республика иазкны» Қырҭтәыла аконституциатә азин ала, Қырҭтәылатә азакәан ала, Аҷаратә Автономтә республика азакәан ала иҳәаақәҵоу егьырҭ азинқәа.
 
     Ахәҭаҷ 18.  Азакәанԥҵареи, азыӡбарақәа рыдкылареи аҵас
1. Аҷаратә Автономтә республика Иреиҳаӡоу Ахеилак аҟны азакәантә аԥшьгара ази амоуп: Аҷаратә Автономтә республика  аиҳабыра ахантәаҩы, Иреиҳаӡоу Ахеилак алахәыла, Иреиҳаӡоу Ахеилак аилак, Иреиҳаӡоу Ахеилак  афракциа, Аҷаратә Автономтә республика аҵакырадгьыл аҟны  иҭаҩу 2000 ҩык иреиҵамкәа.
1. Аҷаратә Автономтә республика азакәан рыдыркылеит ҳәа иԥхьаӡоуп, еизаз рхыԥхьаӡара аиҳарала, аха Иреиҳаӡоу Ахеилак алахәылацәа рхыԥхьаӡара акы ахԥарак рыла, абри аконституциа ала иҳәаақәҵамзар адкылара даҽа ҵаск.
1. Иреиҳаӡоу Ахеилак егьырҭ азакәан рыдыркылеит ҳәа иԥхьаӡоуп, еизар рхыԥхьаӡара аиҳара ақәшаҳаҭзар аха Иреиҳаӡоу Ахеилак алахәылацәа рхыԥхьаӡара акы ахԥарак рыла, абри аконституциа ала иҳәаақәҵамзар адкылара даҽа ҵаск.
Ахәҭаҷ 19.  Азакәан анапаҵаҩрреи, аларҵәареи 
1. Иреиҳаӡоу Ахеилак иаднакылаз азакәан 5 мштәи аҽҳәара аҭаны анапаҵаҩрреи, аларҵәареи азын инарышьҭуеит  Аҷаратә Автономтә республика  аиҳабыра ахантәаҩы иахь.
1. Аҷаратә Автономтә республика  азакәан, Аҷаратә Автономтә республика  аконституциа адагьы, Аҷаратә Автономтә республика  аиҳабыра ахантәаҩы инапы аҵаиҩуеит, иалаирҵәоит 10 мш рыҩнуҵҟа ма азгәаҭақәа ҟаҵаны шьҭахьҟа  Иреиҳаӡоу Ахеилак ахь ирхынҳәуеит.
1.  Аҷаратә Автономтә республика  аиҳабыра ахантәаҩы азгәаҭақәа ҟаҵаны азакәан иргьыжьыр, Иреиҳаӡоу Ахеилак аҵәы ҭанаԥсоит Аҷаратә Автономтә республика  аиҳабыра ахантәаҩы иазгәаҭақәа. Азгәаҭақәа рыдкыларазы иазхәоит абыжьқәа рхыԥхьаӡара, азакәан раԥхьатәи адкылара азын иазԥхьагәаҭоу. Азгәаҭақәа рыдыркылар, азакәан аҵыхәтәантәи аредакциа 5 мштәи аҽҳәарала инарышьҭуеит Аҷаратә Автономтә республика  аиҳабыра ахантәаҩы иахь, иаргьы 5 мш рыла инапы аҵаиҩуеит, иалаирҵәоит. 
1. Иреиҳаӡоу Ахеилак иаднамкылар Аҷаратә Автономтә республика  аиҳабыра ахантәаҩы иазгәаҭақәа, аҵәы ҭарԥсоит азакәан раԥхьатәи аредакциа. Азакәан раԥхьатәи аредакциа адкыларазы иаҭахуп Иреиҳаӡоу Ахеилак алахәылацәа зегьы реиҳарак рыбжьқәа. 
Иреиҳаӡоу Ахеилак иаднакылаз азакәан 5 мштәи аҽҳәарала инарышьҭуеит Аҷаратә Автономтә республика  аиҳабыра ахантәаҩы иахь, иаргьы 5 мш рыла инапы аҵаиҩуеит, иалаирҵәоит. 
1. Аҷаратә Автономтә республика  аиҳабыра ахантәаҩы абри ахәҭаҷ 2-тәи апункт ала иҳәаақәҵоу аҽҳәара азын,  азакәан инапы аҵаимыҩыр, амзыз ала азгәаҭақәа ҟамҵакәа ирхынҳәыр, Иреиҳаӡоу Ахеилак абри ахәҭаҷ 3-тәи  ма 4-тәи апункт ала иҳәаақәҵоу аҽҳәара азын инапы аҵаимыҩыр, азакәан иалаимырҵәар, уи аҽҳәара анынҵәалак 5 мштәи аҽҳәарала инапы аҵаиыҩуеит, иалаирҵәоит Иреиҳаӡоу Ахеилак ахантәаҩы. 
1. Азакәан амчра аиыуеит, аофициалтә аорган аҟны уи аналадырҵәалак 10 мш раамышьҭахь, азакәан ала даҽа ҽҳәарак ҳәаақәҵамзар. 

Ахәҭаҷ 20.  Иреиҳаӡоу Ахеилак ақәиҭзаара аԥҵәара
1. Аҷаратә Автономтә республика  Иреиҳаӡоу Ахеилак ақәиҭзаара ԥҵәоит ҿыц иалху Иреиҳаӡоу Ахеилак азхаҵара шаиулак, ма Иреиҳаӡоу Ахеилак аимырпра  иазку Қырҭтәыла Ахада идҵа амчра шаиулак.
1. Иреиҳаӡоу Ахеилак аимырпра аан, иареи,  Аҷаратә Автономтә республика  аиҳабыра иақәиҭзаареи наигӡоит  Қырҭтәыла Ахада ила иқәыргылоу аамҭалатәи аҳәынҭқарратә хеилак. Аамҭалатәи аҳәынҭқарратә хеилак ақәиҭзаара ԥҵәоит ҿыц иалху Иреиҳаӡоу Ахеилак ақәиҭзаара азхаҵара шаиулак.
1. Аамҭалатәи аҳәынҭқарратә хеилак иаднакылаз азакәанқәа Иреиҳаӡоу Ахеилак ала ашьақәырӷәӷәара мҩаԥысуеит ақәиҭрақәа азхаҵара инаркны мызкы ала. Иреиҳаӡоу Ахеилак иарбоу аҽҳәара ала ишьақәнамырӷәӷәар азакәан, уи амч ацәыӡит ҳәа иԥхьаӡахоит. 
1. Иреиҳаӡоу Ахеилак аимырпра ҟалар, изаамҭам алхрақәа мҩаԥгахоит, аимырпра инаркны 60 мшы азы 90 мшы иахымгакәа. Иреиҳаӡоу Ахеилак изаамҭам  алхрақәа 60 мшы иахымгакәа иаԥиҵоит  Қырҭтәыла Ахада.


Ахы IV. Аҷаратә Автономтә республика  аиҳабыра             
      Ахәҭаҷ 21. Аҷаратә Автономтә республика  аиҳабыра     
1. Аҷаратә Автономтә республика аиҳабыра уи Аҷаратәи Автономтә республика иреиҳаӡоу анагӡаратә амаҵзура зду.
1. Аҷаратә Автономтә республика аиҳабыра  аҭак рыҧхықәуп Қырҭтәыла              ахадеи, Қырҭтәыла аиҳабыреи, Аҷаратәи Автономтә республика Иреиҳаӡоу Ахеилаки рҿаҧхьа. 
1. Аиҳабыра шьақәгылоуп ахантәаҩи, аминистрцәеи рыла.
1. Аиҳабыра алахәыла азин имаӡам  апартиатә ада  даҽа ҭыԥк аанкылара, аагалыхратә ус анапалакра, ауалафахәу даҽа маҵурак аҟнытә аиура, аҭҵаарадырреи, апедагогреи, аҟазаратә ус ада. 
1. Аиҳабыра аилазаара, ақәиҭзаара, иусура аҵас иҳәаақәҵоуп Аҷаратә Автономтә республика аконституциеи, Аҷаратә Автономтә республика азакәани рыла, урҭ рыпроект Иреиҳаӡоу Ахеилак ахь инаишьҭуеит Аҷаратә Автономтә республика аиҳабыра ахантәаҩы. 
                      Ахәҭаҷ 22. Аҷаратә Автономтә республика  аиҳабыра    ахантәаҩы 
1.  Аҷаратә Автономтә республика аиҳабыра рнапхгаҩы Аҷаратәи Автономтә республика иреиҳаӡоу амаҵзуратә хаҿуп, Аҷаратәи Автономтә республика ахаҭарнак иоуп.
1. Аҷаратә Автономтә республика аиҳабыра ахантәаҩы:
а) Аҷаратә Автономтә республика аиҳабыра рнапхгаҩы иоуп;
б) азакәанҧҵаратә аҵас  ала иқәиргылоит, иамихуеит Аҷаратәи Автономтә республика аминистрцәа;
г) Қырҭтәылеи Аҷаратә Автономтә республикеи рзакәанҧҵара ала ишьақәыргылоу аҧҟарала, Аҷаратәи Автономтә республика амал иазку аӡбарақәа идикылоит;
д) Аҷаратә Автономтә республика Иреиҳаӡоу Ахеилак иадигалоит Аҷаратәи Автономтә республика абиуџьет апроект;
е) аминистрцәа русқәа акоординациеи, абжьагареи рзиуеит;
в) ианпы аҵаиҩуеит  аиҳабыратә азакәантә ақтқәа; 
з) ихатәы ақәиҭзаара инаҵакны идикылоит ахаҭалатә азакәантә ақтқәа – адҵа, инаигӡоит администрациатә функциақәа аиҳабыра адгылара аҟны;
ҭ) инаигӡоит «Аҷаратә Автономтә республика иазкны» Қырҭтәылатә аконституциатә закәан ала, Аҷаратәи Автономтә республика азакәан ала иҳәаақәҵоу егьырҭ ақәиҭзаарақәа.
                   3. Аҷаратә Автономтә республика аиҳабыра ахантәаҩы, аҭакԥхықәра идуп              Аҷаратәи Автономтә республика аиҳабыра амаҵуразы Қырҭтәыла ахада, Қырҭтәыла аиҳабыреи, Аҷаратәи Автономтә республика Иреиҳаӡоу Ахеилак ирзааирԥшыр аҳасабрба  аиҳабыра инаргӡаз рус иазкны. 

                      Ахәҭаҷ 23. Аиҳабыра ашьақәырӷәӷәара
1. Аҷаратә Автономтә республика ҿыц иалаху Иреиҳаӡоу Ахеилак азинмчы азхаҵара, ма Аҷаратәи Автономтә республика аиҳабыра рзинмчы аимырпра инаркны 2-мчыбжь рыҩнуҵҟала, Қырҭтәыла ахада Иреиҳаӡоу Ахеилак иалахәыу аполитикатә субиектқәа рҟны аконсультациақәа мҩаҧганы, Иреиҳаӡоу Ахеилак алахәылацәа ашьақәырҕәҕәаразы дрыдигалоит Аҷаратәи Автономтә республика аиҳабыра рхантәаҩы иҭыҧ азы акандидати аиҳабыра рнапхгаҩы иҭыҧ азы акандидат аминистрцәа рҭыҧқәа рзы иалихыз акандидатцәеи. Аҷаратәи Автономтә республика аиҳабыра рышьақәырҕәҕәаразы бжьыҭирак мҩаҧыргоит. Аҷаратәи Автономтә республика аиҳабыра ишьақәырҕәҕәоуп ҳәа иҧхьаӡахоит уи иақәшаҳаҭхар Иреиҳаӡоу Ахеилак аилазаара наӡа реиҳара.
1. Иреиҳаӡоу Ахеилак 2-мчыбжь рыҩнуҵҟала аиҳабыра аилазаара шьақәдмырҕәҕәар, Қырҭтәыла ахада, 2-мчыбжь рыҩнуҵҟала, ашьақәырҕәҕәаразы Иреиҳаӡоу Ахеилак иадигалоит ҧасатәи, ма аҿыц кандидатцәа. Урҭ рышьақәырҕәҕәаразы аҵәыҭаԥсара мҩаҧгазароуп 2-мчыбжьтәи аҽҳәарала.
1. Иреиҳаӡоу Ахеилак инеишьҭагаланы 2- нтә ишьақәнамырӷәӷәар аиҳабыра, Қырҭтәыла ахада апарламент ақәшаҳаҭхарала еимирпуеит Иреиҳаӡоу Ахеилак, иаԥиҵоит Иреиҳаӡоу Ахеилак изаамҭатәим алхрақәа. 

                         Ахәҭаҷ 24. Агәрамгара алаҳәара
1. Иреиҳаӡоу Ахеилак иамоуп азин аиҳабыра азы агәрамгара аарԥшра.
1. Агәрамгара алаҳәара азҵаара ақәыргылара азин амоуп Иреиҳаӡоу Ахеилак алахәылацәа зегьы акы ахԥарак еиҵамкәа. 
1. Иреиҳаӡоу Ахеилак аиҳабыра азы агәрамгара азҵаара алаҳәара  инаркны 7 мшы, ма 21 мшы иахымгакәа Иреиҳаӡоу Ахеилак алахәылацәа зегьы реиҳарак агәрамгәара азаадырԥшуеит аиҳабыра. 
1. Иреиҳаӡоу Ахеилак аиҳабыра азы агәрамгара азҵаара алаҳәара  инаркны, аиҳабыра иазаанамырԥшыр агәрамгара, ҟалашьа амам Иреиҳаӡоу Ахеилак ала агәрамгара еиҭаарԥшра уаанӡа изаарԥшыз изы,  6 мза агәрамгара азҵаара аиҭақәыргылара. 

                       
Ахәҭаҷ 25. Аиҳабыра рзинмчы аанкылара 


1. Аиҳабыра рзинмчы аанкылахоит: 
а) ҿыц иалху Иреиҳаӡоу Ахеилак азинмчы азхаҵара анеҩсҵәҟьа; 
б) Иреиҳаӡоу Ахеилак ала агәрамгара азаарҧшра аан;
г) аиҳабыра рнапхгаҩы инапынҵақәа рышьҭаҵара, ма ҽакала изинмчы аанкылара аан; 
д) Иреиҳаӡоу Ахеилак аимырпра аан.
            2. Абри ахәҭаҷ 8-тәи апункт апунктеиҵақәа „а“, „б“, „в“ рыла иазҧхьагәаҭоу аҭагылазаашьақәа раан рзинмчқәа мҩаҧыргоит аиҳабыра аилазаара ҿыц шьақәырҕәҕәахаанӡа.
         3. Абри ахәҭаҷ актәи апункт «д» апунктеиҵа азԥхьагәаҭара аан аиҳабыра азинмчқәа нанагӡоит Қырҭтәыла ахада ила иқәыргылоу аамҭалатәи аҳәынҭқарратә ахеилак


Ахәҭаҷ 26. Аиҳабыра ахантәаҩы изинмчы аанкылара 

Аиҳабыра ахантәаҩы изинмчы аанкылахоит:
а)аԥхьатәра аан;
б) дыԥсыр;
г) Азакәантә амчра зауыз аусӡбыратә ахарақәҵара еицдыру ацәгьауразы;
д) Аҷаратәи Автономтә республика аиҳабыра азинмҷа аԥырхра аан;
е) Аҷаратәи Автономтә республика аконституциа 21-тәи, ахәҭаҷ 4-тәи апункт ала иазԥхьагәаҭоу аҭагылазаашьа аан;
в) алхрақәа рылахәыра азин ацәыӡра аан. 

Ахәҭаҷ 27. Аҷаратә Автономтә республика аминистррақәа

1. Аҷаратә Автономтә республика аминистрра ашьақәыргылара ҟалоит Аҷаратәи Автономтә республика Аконституциа ала иҳәаақәҵоу аусхкы аҟны анапхгара амҩаԥгараз, уи дахагылоуп аминистр.
1. Аҷаратә Автономтә республика аминистррақәа раҧҵара ҟалоит: аҵаралшара, акультура, аспорт, атуризм, ақыҭанхамҩа, аԥсабара ахьчара, афинансқәа, аекономика, аинфраструктура, агәабзиареи, социалла ахьчареи аусхкқәа рзы. 
1. Аминистрра аҳасарба аарԥшра иауалуп аиҳабыра аҿаԥхьа. 


Ахы V. Аҷаратә Автономтә республика  аконституциа адкылареи, агәаҭареи
Ахәҭаҷ 28. Аҷаратә Автономтә республика    аконституциа адкылареи, агәаҭареи аҵас
1. Аҷаратә Автономтә республика    аконституциа адкылареи, агәаҭареи Аҷаратәи Автономтә республика Иреиҳаӡоу Ахеилак алахәылацәа зегьы ҩба ахԥарак аиҳарак радгыларалеи, амчра аиыуеит уи ашьақәырӷәӷәа иазкны Қырҭтәылатә аоргантә азакәантә амчра анынагӡалак. 
1. Аконституциатә азакәан апроект  ақәыргылара азин рымоуп аиҳабыра ахантәаҩы, Иреиҳаӡоу Ахеилак алахәылацәа зегьы реиҳарак, Аҷаратәи Автономтә республика    аҵакырадгьыл аҟны иҭаҩу 20 000 нызқьҩык алхыҩцәа. 
1. Аконституциатә азакәан апроект   иқәдыргылоит Иреиҳаӡоу Ахеилак уи иаланарҵәоит азеиԥш-ауаажәлартә аилыргаразы. Иреиҳаӡоу Ахеилак аконституциатә азакәан апроект  аилыргара иалагоит уи аналадырҵәа инаркны  хымчыбжьа аамышьҭахь. 
1. Аконституциатә азакәан ашьақәырӷәӷәара амзыз ала Қырҭтәылатә аоргантә азакәантә апроект иацны иқәдыргылоит Қырҭтәылатә апарламент аҟны. 

